
1. Вовед

Меѓукултурното разбирање претставува клучна претпоставка за стабилноста и просперитетот за секоја мултиетничка држава и на нејзиниот пат кон зрела и интегрирана демократија. Во таа насока, развивањето и унапредувањето на меѓуетничкиот дијалог и соживот ја претставуваат основата на секое функционално мултикултурно општество.
Република Македонија е држава чија мултикултурност е вградена во основите на државноста. Македонија има долга традиција на мултикултурализам и мултиетничко живеење. Во овој контект, меѓуетничките односи претставуваат клучен фактор за развојот на државата во мултикултурна демократија, но и централен индикатор за натамошниот развој на државата.
Потпишувањето на Охридскиот рамковен договор (ОРД) во 2001 година ги постави основите за меѓуетничката стабилност и соработка, но и создаде простор за поголемо учество на немнозинските етнички заедници во политичкиот и општествениот живот на државата. Во таа смисла, процесот на децентрализација е од клучно значење, обезбедувајќи поголем мандат на локалните власти во неколку области: образование, социјална и детска заштита како и по однос на прашања кои го засегаат културниот и етничкиот идентитет на заедниците во единиците на локалната самоуправа.
Паралелно со процесот на децентрализација, беше спроведен и процес на реорганизација на локалната самоуправа (на нејзината структура), со цел поадекватна репрезентација на мултиетничката реалност на Македонија, како и да се обезбеди поквалитетно учество на заедниците (особено на помалите) во процесот на донесување одлуки на локално ниво.
Повеќе истражувања
 реализирани во изминатите петнаесет години упатуваат на состојбатадека номинално постојат структури и институции со мандат да го зајакнуваат меѓуетничкиот соживот на локално ниво. Сепак, овие студии детектираат и бројни недостатоци, кои имаат капацитет да ги поткопаат напорите на овие структури. Идентификуваните проблеми пред сѐ се однесуваат на потребата од зајакнување на постоечките капацитети на единиците на локалната самоуправа, во поглед на оперативните, финансиските и човечките ресурси.
Поттикната од наведените состојби, Асоцијацијата за демократски иницијативи (АДИ) како дел од проектот „Различноста е во тренд – промоција на локалниот мултикултурализам“ имплементиран во девет (9) општини во Република Македонија, а поддржан од Европската Унија, ги продолжи напорите за унапредување на меѓуетничкото разбирање во целните општини, низ развивањето на механизмите, инструментите и капацитетите за континуирано унапредување на меѓуетничкиот соживот на локално ниво, на ниво кое што е најблизу до граѓаните.Проектот ги евалуира резултатите од имплементацијата на усвоените стратешки планови за подобрување на меѓукултурното разбирање во шест (6) општини: Гостивар, Тетово, Кичево, Врапчиште, Брвеница и Јегуновце, но и ја проширува соработката со три (3)  нови општини (Струга, Куманово и Маврово и Ростуша) за развој, усвојување и имплементација на локални стратешки и акциски планови за развој на меѓукултурното разбирање.
Процесот на стратешко планирање се базира на широк пристап кој зема предвид повеќе групи на фактори: анализа на постојните состојби во општините (постојна законска рамка, имплементација на законската рамка, институции и механизми за развивање на мултикултурализмот на локално ниво, нивното функционирање, иницијативи и стратешки заложби на општините во поглед на ова прашање); интервјуа, дебати и работилници со релевантни чинители (претставници на локалната власт, КОМЗ, образование, бизнис секторот, граѓанскиот сектор); како и SWOT анализа на предностите, недостатоците, можностите и заканите при имплементирањето на иницијативи за подобрување на меѓукултурното разбирање во општина Куманово.  
2. Општина Куманово: Анализа на состојбата

2.1. Општи карактеристики на Општина Куманово
Општина Куманово, лоцирана во северо-источниот дел на Република Македонија, е најголема општина во државата. На север, општината се протега до атарот на с. Мглинце, додека јужната граница го опфаќа атарот на с. Живиње. Од соседните области, кумановскиот крај е одделен со стари грамадни планини. Во минатото, кумановскиот крај претставувал значајна врска помеѓу областите околу Јадранското Море, со оние околу Црното и Егејското Море. Денес, патната инфрастуктура која минува низ кумановскиот крај ја поврзува Република Македонија со соседните држави Република Србија и Република Бугарија.  

Според податоците од Пописот на населението од 2002 година, Општина Куманово брои 105.484 жители, населени во градот Куманово и 47 селски средини. Куманово е мултиетничка општина на чија територија живеат 64.495 Македонци (59,58%), 27.290 Албанци (26,44%), 9.035 Срби (8,75%), 4.256 Роми (4,12%), 292 Турци (0,28%), 147 Власи (0,14%), 20 Бошњаци (0,01%) и 670 други (0,64%). 

Општината е раководена од Градоначалник и Совет на Општината кој брои триесет и три (33) члена. Во состав на општинската администрација функционираат десет (10) сектори и четиринаесет (14) комисии:
· Комисија за мандатни прашања, избори и именувања;
· Комисија за финансирање и буџет;
· Комисија за локален економски развој;
· Комисија за урбанизам;
· Комисија за комунални дејности;
· Kомисија за заштита на животната средина и природата;
· Комисија за образование, култура и спорт;
· Комисија за социјална, детска и здравствена заштита;
· Комисија за статут и прописи;
· Комисија за месна самоуправа;
· Комисија за одбележување на празници и манифестации и доделување на награди и признанија;

· Комисија за еднакви можности помеѓу мажите и жените;
· Комисија за безбедност, безбедност во сообраќајот и противпожарна заштита; и,
· Комисија за односи меѓу заедниците.

Комисијата за односи меѓу заедниците (КОМЗ) на Општина Куманово во составот избран во 2013 година брои дванаесет (12) членови, при што секоја етничка заедница во општината е претставена со по два членови во Комисијата. Членовите на КОМЗ Куманово не се истовремено и членови на Советот на Општина Куманово.

Природно-географските одлики на кумановскиот крај овозможиле тој да биде населен уште во предисториско време, за што сведочат повеќе наоѓалишта од тој период. Доаѓањето на Словените во VI век на Балканот и во овие краишта, оставиле белег на составот на населението, а пак навлегувањето на Османлиите во XIV век и нивното петвековно задржување го збогатило културниот диверзитет на ова подрачје. Според сочуваните пописи на населението од 1900 година во Куманово и кумановско живееле: Македонци, Срби, Албанци, Турци, Роми, Татари, Черкези, Грци, Евреи и други културни групи. Кон крајот на XIX век во кумановската околија се доселиле околу 3000 дојденци од српските територии, т.н. Муаџири, што имало силно влијание врз етничката структура на населението во градот.

Интеркултурниот соживот има долга историја во општината Куманово, што е евидентно и во големиот број религиски и културни споменици: црквата „Св. Ѓорѓи“ (Старо Нагоричане) која датира од XI век, црквата „Св. Богородица“ (село Матејче) од XIV век, црквата „Св. Петка“ (Старо Нагоричане), џамијата Екси и други. Во градот Куманово лоцирани се неколку објекти од сферата на културата, како на пример, Центар за култура „Трајко Прокопиев“, Градскиот музеј, општинската библиотека „Тане Георгиевски“, како и градската галерија.

Основното образование во Општина Куманово се одвива во седумнаесет (17) основни училишта и едно основно музичко училиште. Настава се изведува на македонски, албански и српски јазик. Половина од основите училишта во општината организираат настава во подрачни училишта (триесет и седум (37) подрачни училишта). 

Средното образование се одвива во пет (5) општински средни училишта (две гимназии и три средни стручни училишта): СОУ „Гоце Делчев“, СОУ „Перо Наков“, ОСТУ „Наце Буѓони“, ССОУ Земјоделско училиште „Киро Бурназ“ и СОУ Гимназија „Сами Фрашери“. Наставата во средното образование се одвива на два наставни јазици: македонски и албански. 

Од септември 2015, во Куманово има 9 билингвални паралелки во основните и средните училишта. Ромскиот јазик и култура, исто така, е воведен како изборен предмет во неколку основни училишта во општината. Во рамки нагимназијата „Гоце Делчев“ и во ООУ „Крсте Мисирков“ воведени се билингвални паралелки со фокус наизучувањето на францускиот јазик, како дел од проект финансиран од Француската амбасада.
Градинката „Ангел Шајче“ претставува позитивен пример за поддршка на интегрираното образование од најрана возраст. Имено, градинката учествува во проект за воведување на интегрирано образование од рана возраст, проект поддржан од УНИЦЕФ и Британската Амбасада во Скопје
.Станува збор за обид за градење на меѓуетнички соживот и доверба од најмала возраст, преку унапредување на меѓусебната комуникација помеѓу децата од различни јазични и културни групи. Мозаик пристапот е во согласност со официјалната програма за предучилишно образование и воспитание на децата, а педагошкиот и дидактичкиот пристап е повеќе фокусиран кон детето, со цел да ја зајакне развојот на позитивен и реалистичен концепт за самиот себе и почит кон различностите.
Иако Општина Куманово нема специфична програма или стратешки документ за развивање на меѓуетничкиот соживот, Советот на општината има усвоено неколку стратешки документи, кои индиректно придонесуваат за развој на мултикултурализмот во рамки на општината. Во 2007 година, Советот ја усвои Локалната младинска стратегија на Општина Куманово (2008-2013), која предвидуваше активности за развој на меѓуетничките односи во рамките на образовниот систем. Овие напори беа продолжени со усвојувањето на Стратегијата за млади 2014-2019 во 2013 година. Овие стратешки документи ја поставија како приоритет потребата од реализирање проекти кои го промовираат меѓукултурното разбирање меѓу младите во општината. 

Општинските власти имаат воспоставено соработка со локалниот граѓански сектор на повеќе проекти за промоција на меѓуетничкиот соживот, толеранцијата и меѓуетничкиот дијалог.

Општина Куманово, со подршка на Мисијата на ОБСЕ во Скопје, зема учество во проектот Промоција на мултикултурализмот во образованието, проект реализиран од Центарот за неформално образование „Триаголник“ од Скопје. Како резултат на соработката со локалниот граѓански сектор беше и усвојувањето на стратешки документ за развој на образованието за периодот 2011-2016 година. 

Соработката со младинскиот центар „Мулти-култи“ исходуваше со повеќе проекти фокусирани на унапредувањето на комуникацијата и промоцијата на толеранција и дијалог помеѓу младите луѓе од различни етнички заедници. Некои од позитивните примери се врзани за организирање на заедничко прославување на празници, со цел да се придонесекон унапредување на меѓуетничкиот соживот во општината. 
2.1.1 КОМЗ на Куманово
Во согласност со Законот за локална самоуправа (Закон за локалната самоуправа, 2002), секоја општина во која најмалку 20% од вкупното население припаѓа на заедница која не е мнозинство во општината, има обврска да формира Комисија за односи меѓу заедниците, како специфичен институционален механизам на ниво на локалната самоуправа кој обезбедува активно вклучување на претставници на сите етнички заедници во процесите на донесување одлуки на локално ниво.Според последниот попис на населението КОМЗ се формирани во следните општини: Брвеница, Дебар, Долнени, Зелениково, Јегуновце, Кичево, Крушево, Куманово, Маврово и Ростуша, Петровец, Сопиште, Струга, Тетово, Чашка, Чучер-Сандево, Бутел, Чаир, Шуто Оризари и градот Скопје.
Во таа смисла КОМЗ претставува механизам кој треба да го овозможи и олесни политичкото учество на немнозинските заедници. КОМЗ не само што претставува механизам за заштита на правата и интересите на овие заедници, туку воедно претставува и орган кој ја зголемува транспарентноста на Советот на Општината. КОМЗ е советодавно тело, со еднаков број претставници од секоја етничка заедница. Изборот на членовите во телото се регулира со Статутот на Општината. Комисијата се состанува и поднесува предлози до Советот по прашања кои ги засегаат интересите и правата на членовите на етничките заедници во општината. Во досегашната практика, КОМЗ најчесто заседавала по прашања врзани за промена на имињата на улиците, усвојување на прописи од областа на културата, донесување на буџетот на општината. Со цел да се превенира можниот конфликт на интереси, беше направена препорака членовите на КОМЗ да не се бираат од редот на членовите на Советот на општината. Сепак, во повеќе општини оваа пракса не е до крај испочитувана.
Комисијата за односи меѓу заедниците на Општина Куманово е составена од дванаесет (12) члена, односно по два претставници од секоја етничка заедница на територијата на општината. КОМЗ на Куманово има донесено правилник и програми за работа, но истражувањето реализирано од АДИ утврди дека ова тело не е во можност да ги исполни обврските произлезени од неговиот мандат. Имено, и покрај фактот што КОМЗ на Куманово редовно доставува програми за работа до Советот на Општината, реализацијата на предвидените активности се одвива само делумно, бидејќи не се одвојуваат посебни средства од буџетот за имплементација на овие програми. Дополнително, истражување упатува на фактот за селективна реализација на активностите, во полза на двете најголеми етнички заедници во општината – македонската и албанската. 
Учесниците во истражувањето укажаа на низа проблеми во функционирањето на КОМЗ на Куманово, а поврзани со нетранспарентност во изборот на членовите, како и силното влијание на партиската политика врз работата на Комисијата. Поради низа проблеми во функционирањето, некои членови одбиваат да учествуваат на состаноците на Комисијата.
Постои недоволна препознатливост на КОМЗ на Куманово меѓу граѓаните, во поглед на нејзината мисија, мандат и активности, а соработката со граѓанскиот сектор е ограничена и главно се одвива на иницијатива на граѓанските организации. Треба да се нагласи дека потенцијалите за ваква соработка се недоволно искористени. Оваа соработка е значајна бидејќи може директно да придонесе кон зајакнување на капацитетите на членовите на КОМЗ, да ја зголеми видливоста на овој орган меѓу граѓаните, но и да придонесе кон тоа КОМЗ да прерасне во клучен партнер во односите помеѓу граѓаните, граѓанскиот сектор и локалната власт.

Голем дел од проблемите со кои се соочува КОМЗ на Куманово се сродни со проблемите на други КОМЗ во најголем дел од општините низ државата: недостаток од стабилни извори на финансирање; недостаток од финансиски средства за реализирање на редовните состаноци (патни трошоци, надоместоци за членовите); силна финансиска зависност од општинските фондови за реализација на активности; како и недостаток од организациска и административна поддршка.
Недоволната правна прецизираност на мандатот и обврските на КОМЗ, како и во поглед на поддршката за нивното функционирање, остава простор ова тело само формално да биде застапено во органите на општината. Иако постојат активности (работилници, семинари, тренинзи) за јакнење на капацитетите на членовите на КОМЗ, индикативно е дека овие активности се реализираат спорадично. Дополнително, финансиската зависност ги подрива можностите за имплементација на активности кои би ја зголемиле видливоста на КОМЗ меѓу пошироката јавност. На тој начин, мисијата на КОМЗ, како механизам за подиректно вклучување на граѓаните и застапување на интересите на немнозинските етнички заедници останува нереализирана.
2.1.2 Предизвици за мултикултурното живеење во Општина Куманово
Стратешките приоритети за развојот на мултикултурното разбирање во општина Куманово се темелат на анализа на моменталните состојби во поглед на меѓуетничкиот соживот на овој простор. Иако општина Куманово има долга традиција на негување на толеранцијата, почитта и соживотот помеѓу различните културни заедници, истражувањето реализирано од АДИ идентификуваше низа предизвици за одржувањето и натамошното развивање на добрите односи помеѓу етничките заедници во општината. 
Традицијата на почит и живот со Другиот овозможи надминување на непријателствата помеѓу етничките заедници манифестирани за време на воениот конфликт од 2001 година. Сепак, петнаесетте години од спроведувањето на Охридскиот рамковен договор се обележани со растечка сегрегација, која се манифестира и како просторна сегрегација во етнички „чисти“ населби, со што се намалува можноста за меѓусебен контакт и комуникација помеѓу различните етнички заедници.
Каков што е случајот со повеќето општини опфатени со истражувањето, етничката сегрегација и социјалната дистанца се најмногу изразени меѓу младата популација. Овие појави се особено видливи во образовниот сектор. Младите од општина Куманово во приватната и јавната сфера се ориентирани главно на припадниците на сопствената култура, а се избегнуваат контактите со соучениците и врсниците од другите етнички заедници.
Иако училиштата од општинаКумановобеа вклучени во проектот за интегрирано образование, реализиран од страна на Министерството за образование и наука (МОН), интеграцијата во образовната сфера се реализира отежнато. Имено,повеќе образовни институции се мултиетнички само на декларативно ниво, бидејќи наставата на учениците од различни етнички групи се одвива во одвоени смени и во различни објекти. Заедничките воннаставни активности се ретки и се сведуваат на заеднички натпревари и прослави на празници.
Во 2010 година, како резултат на соработката помеѓу Општина Куманово, ОБСЕ и Центарот за неформално образование „Триаголник“ беше изработена и усвоена Стратегијата за развој на образованието на Општина Куманово 2011-2016. Стратегијата предвидуваше неколку сфери на дејствување кои се врзани за промоција на концептот на интеграција во образовната сфера:
· Формирање на билингвални групи во основните училишта;

· Воведување на изборни предмети за изучување на јазикот на другите етнички заедници;

· Заеднички наставни и воннаставни активности помеѓу учениците од различни етнички групи;

· Основање на три младински центри
.

Поради недостиг од податоци во поглед на реализацијата на предвидените активности и остварувањето на стратешките приоритети, истражувањето не може да утврди до кој степен се реализиранистратешките заложби. Засега, основна можност за приближување на учениците од различни етнички групи остануваат воннаставните активности, кои поради низа причини се одржуваат без посебен план и програма, со што се доведува во прашање севкупниот ефект од нивнатаимплементација. 
Во 2013 година, со поддршка од Програмата за развој на Обединетите Нации иМисијата на ОБСЕ во Скопје беше усвоена Стратегијата за млади 2014-2019. Овој стратешки документ става фокус на развивањето на мултикултурното разбирање меѓу младите во општината низ неколку мерки:

· Финансирање на проекти со мултиетнички карактер;
· Соработка со медиумите за позитивен пристап при информирањето, известувањето и промовирањето на настаните од мултиетнички карактер;

· Организација на спортски натпревари од мултиетнички карактер, создавање места за заеднички излегувања и дружење меѓу младите од различни етнички заедници.
Имплементацијата на Стратегијата е во тек и поради недостиг од податоци истражувањето не беше во можност да го утврди напредокот и генералното влијание на реализацијата на превземените стратешки заложби. 
Истражувањето утврди низа проблеми кои можат да го отежнат или да го попречат развивањето на меѓуетничкиот соживот во општина Куманово. Неискористувањето на капацитетите на КОМЗ на Куманово и оневозможувањето ова тело да ги извршува обврските во рамките на својот мандат претставува отежнување на процесот на промоција и заштита на правата на етничките заедници во општината, особено помалите. Редица проблеми во работењето на КОМЗ (финансиска зависност, партиски влијанија, нетранспарентност во изборот на членовите, занемарување на обврската да бидат разгледувани предлозите и мислењата од КОМЗ во процесот на носење одлуки по прашања што ги засегаат етничките заедници во општината итн.) создаваат бариера за КОМЗ да прерасне во активен чинител по прашањето на подобрување на меѓуетничкото разбирање во општината.
Во сферата на образованието, реформите во образовниот систем кои настапија по 2001 година, само го продлабочија јазот помеѓу младите, меѓу кои денес се забележува најголема социјална дистанца и на најексплицитен начин се реперкуира етничката нетрпеливост. Просторната сегрегација на младите во одвоени училишта или одвоени смени не ги запре инцидентите во во училиштата, а го засили одбивањето на комуникација и соработка во секојдневниот живот. Обидите за воведување на концептот на интегрирано образованиесе реализираат отежнато, а во недостиг на поддршка (финансиска, организациска, експертска) училиштата имаат ограничени можности за имплементирање на овој концепт.
Верските разлики и јазичната бариера беа идентификувани како главни пречки за развивање на меѓуетничкиот соживот од страна на учесниците во истражувањето. Следствено, неопходни се посуштински напори за приближување на заедниците, кои нема да се задржат на споделено организирање на одредени активности, туку ќе промовираат иницијативи кои ќе овозможат подобро запознавање со културата и јазикот на Другиот, со фокус на културните обележја и универзални вредности кои се споделени во рамките на овие заедници. Поточно, потребни се иницијативи низ кои граѓаните ќе можат да учат за културата на другите заедници, преку активности кои ќе подразбираат учество со Другиот, а не покрај Другиот. 
Иако во рамки на јавната сфера, соработката помеѓу граѓаните од различните етнички заедници е формална и прагматична, истражувањето утврди дека во сферата на работата перцепираните културни/етнички разлики се занемарени за сметка на другите заеднички интереси. Дополнително, потенцијалите на бизнис секторот во поглед на развивањето на меѓуетничкото разбирање на локално ниво остануваат недоволно искористени. 
Конечно, најголемиот дел од иницијативите за развивање на меѓуетничкиот соживот во општината се врзани за двете најголеми етнички заедници – албанската и македонската. Истражувањето покажа дека граѓаните од помалите етнички заедници се недоволно вклучени во овие иницијативи, а преку нефункционалната КОМЗ – незадоволително е нивното учество во донесувањето одлуки на локално ниво.
2.2 SWOT анализа


За потребите на Стратегијата, беше направена SWOT анализа на потенцијалите за дејствување на Општина Куманово во насока на промовирање на меѓуетничкиот соживот на локално ниво, која е фокусирана на анализа на силните и слабите страни во овој сегмент, можностите, односно неискористениот потенцијал, како и заканите кои можат да ги доведат во прашање обидите за развивање на меѓуетничкото разбирање.

Клучните силни страни на Општина Куманово идентификуванисо анализата се мултиетничкиот состав и развиените компетенции кај општинската администрација. Во Општина Куманово службени јазици се македонскиот, албанскиот, српскиот и ромскиот јазик, што доследно се применува и на седниците на Советот на Општината. Во оваа насока, уврдената транспарентност во работењето на општинската администрација и Советот на Општината е од исклучителна важност за успешно имплементирање на стратешките заложби. Дополнителна силна страна претставува добрата инфраструктура на Општината, односно расположливоста на простор за реализација на активности од сферата на мултикултурализмот. 

Општината има воспоставено добра соработка со граѓанскиот сектор, а воочена беше и подготвеност на одредени релевантни чинители за соработка на полето на развивање на мултикултурализмот на локално ниво. Ова пред сѐ се однесува на институциите од сферата на образованието, што е од особена важност ако се има предвид дека значаен дел од приоритетите и активностите во Стратегијата се однесуваат на приближувањето на младите од различни етнички заедници во училиштата. Во општината постојатголем број на граѓански организации активни во областа на културата и спортот, кои со својата експертиза и капацитети можат да придонесат за успешна реализација на иницијативи од областа на мултикултурализмот. Дополнителна силна страна претставува и фактот што Куманово има формирана КОМЗ, како тело со мандат и мисија да ги заштитува и промовира интересите на етничките заедници во општината.

Сепак, SWOT анализата идентификува и низа слабости во функционирањето на општината. Имено, Општината се соочува со финансиски проблеми поради што низ подолг период алокацијата на средства главно е наменета за основните расходи со цел да се овозможи непречено функционирање на органите и институциите под ингеренција на Општината. Политичката поларизираност и пасивноста во рамки на општинската администрација претставуваат дополнителни слабости кога се има предвид функционалноста на општинските органи и комисии во поглед на имплементирањето на заложбите од Стратегијата. И покрај фактот што Општината има воспоставено соработка со граѓанскиот сектор на проекти од областа на мултикултурализмот, искуството во реализација на проекти од областа на мултикултурализмот е релативно скромно. 
Општинскиот сектор за образование нема план за промоција на мултикултурализмот во образованието. Имено, по завршувањето на Стратегијата за развој на образованието на Општина Куманово 2011-2016 не се превземени активности за анализа на остварените резултати и дефинирање на нови стратешки приоритети во претстојниот период. Културните институции во општината, исто така, не ги искористуваат во потполност сопственитекапацитети за промоција на мултикултурализмот. Општината се соочува со недостиг од човечки ресурси, што може да има низа реперкусии во поглед на нејзината функционалност.
Соработката со локалните граѓански организации и искористувањето на расположливите ЕУ фондови претставува потенцијал кој може значајно да придонесе за зголемувањето на квантитетот и квалитетот на иницијативи за развој на мултикултурализмот на локално ниво. Во таа насока, подготвеноста на релевантни локални чинителии поволната локална клима за соработка на иницијативи на полето на зајакнување на мултикултурализмоте индикатор за можноста овие активности да придонесат кон суштинско приближување на различните етнички заедници.

Зајакнувањето на капацитетите на КОМЗ на Куманово, преку воведување на посебна ставка во општинскиот буџет за реализација на нејзините активности, ќе овозможи ова тело да одговори на барањата на функцијата и мандатот што му се доделени. Дополнително, континуираното унапредување на компетенциите на членовите на КОМЗ и општинската администрација на полето на мултикултурализмот ќе воведе нов квалитет во нивната работа. 
Една од главните закани по прашањето на развојот на мултикултурното разбирање во општина Куманово се силните емиграциски процеси кои се интензивираа во последната деценија и не се ограничени на конкретна етничка заедница. Имено, голем дел од младите од општина Куманово својата иднина решаваат да ја градат надвор од земјата, што има последици не само во поглед на демографската структура на населението, туку и во поглед на подготвеноста за учество во развивањето на меѓуетничките односи на локално ниво. Дополнително, неколкугодишната политичка криза ја засили поларизираноста на политичките ставови и делување на меѓу граѓаните, како помеѓу етничките заедници, но и во рамки на самите заедници. Во таа насока, комплексните односи помеѓу локалната и централната властимаат неповолно влијание во поглед на поддршката за Општината да интервенира по низа прашања од значење за граѓаните. Спората имплементација на процесот на децентрализација, недостатокот од капацитети (финансиски, организациски, човечки) на локалната самоуправа да одговори на новите ингеренции претставуваат закана во поглед на можностите на Општината да дејствува во насока на развивање на мултикултурното разбирање во општината.
	Силни страни
	Слаби страни

	Мултиетнички состав;

Добра соработка со локалниот бизнис сектор;
Добра соработка со граѓанскиот сектор;
Добро обучен кадар;
Инфраструктура (простор за активности);
Формирана КОМЗ;
Интерес кај училиштата за работа на мултикултурни проекти;
Значителен број на локални организации во областа на културата и спортот;
Употреба на јазиците на заедниците на седниците на Совет (албански, српски, ромски);
Транспарентност во работата.

	Финансиски проблеми;
Политичка поларизираност;
Мало искуство во спроведување на мултикултурни проекти;
Пасивно работење;
Општинскиот сектор за образование нема план за промовирање на мултикултурализмот низ образованието;
Културните институции не се доволно активни;
Недоволни човечки ресурси.


	Можности
	Закани

	ЕУ фондови;
Соработка со граѓански организации (ГО);
Можност за широка локална соработка помеѓу релевантни чинители;
Создавање посебна буџетска ставка за мултикултурни активности;
Обезбедување на средства за зајакнување на работата на КОМЗ;
Обука за вработените за спроведување на мултикултурни проекти;
Локална клима поволна за мултикултурна работа.
	Отселување на младите;
Политичка криза;
Некомплетирана децентрализација;
Политички промени;
Комплексни односи со централната власт.



3. Цели на стратегијата
3.1 Општа цел

Општата цел на Стратегијата е унапредување на меѓукултурното разбирање во ОпштинаКуманово, преку поттикнување и зајакнување на соживотот, почитта, толеранцијата и емпатијатапомеѓу граѓанитеод различни етнички заедници.

Во таа насока, Стратегијата настојува да ги зајакне постоечките, но и да создаде нови капацитети за активно и непосредно учество на граѓаните во унапредувањето на мултикултурализмот и меѓуетничкиот соживот на локално ниво. Имено, развојот на Стратегијата произлегува од премисата дека единствено преку продлабочување на знаењето за Другиот, емпатијата и животот со, а не покрај Другиот, може да се придонесе кон автентичен мултикултурен живот. Консеквентно, конкретните цели на Стратегијата се врзуваат за промовирање и развој на интеркултурниот соживот во неколку сфери:

· Создавање на услови за развој на мултикултурното разбирање и меѓуетничката интеграција во сферата на образованието;

· Развивање на меѓуетничкиот соживот меѓу граѓаните преку запознавањето на јазикот и културата на другите заедници;
· Унапредување на медиумската култура во насока на промоција на мултикултурализмот, толеранција и емпатија меѓу заедниците;

· Развивање на соработката на локалните институции со граѓанскиот сектор низ иницијативи за унапредување на меѓукултурното разбирање во општината;
· Развивање на капацитетите на Комисијата за односи меѓу заедниците, во поглед на соработката со други релевантни чинители на локално ниво и дејствување на полето на унапредување на меѓуетничкиот соживот во општината.
3.2 Конкретни цели

Конкретните цели на Стратегијата произлегуваат од заложбите на Општина Куманово за унапредување на односите меѓу етничките заедници, кои имаат традиција на негување на соживот, толеранција и почит. Имајќи го предвид ова, Општина Кумановоќе продолжи да го поддржува развојот на меѓукултурното разбирање со цел да придонесе кон развивање на општината во инклузивна, демократска заедница.
Во таа насока, Стратегијата е сосредоточена на следните конкретни цели:
1. Промовирање на мултикултурна интеграција во образованието. 

2. Јакнење на мултикултурните односи преку продлабочена соработка на етничките заедници во областа на културата.

3. Градење на медиумска култура заснована врз почит кон различноста и активен медиумски ангажман за подобрување на соживотот. 

4. Продлабочување на соработката со граѓанскиот сектор во насока на зајакнување на мултикултурните односи на локално ниво. 

5. Јакнење на капацитетот на КОМЗ и на другите локални институции за работа на подобрување на мултикултурните односи. 
Конкретна цел 1: Промовирање на мултикултурна интеграција во образованието.
Потпишувањето на Охридскиот рамковен договор и реформите што призлегоа од него, не придонесоа кон создавање на интегрирана образовна средина за учениците од различните етнички групи. Напротив, праксата на просторна сегрегација на учесниците од различни етнички заедници со идејата да се спречат инциденти помеѓу учениците не го реши проблемот со конфликтни ситуации помеѓу учениците и дополнително придонесе кон зајакнување на социјалната дистанца. Поттикнато од овие состојби, во 2008 година МОН започна со развивање и имплементација на концептот на интегрирано образование. 

Во општина Куманово, во рамки на основното образование наставата се одвива на три јазици: македонски, албански и српски јазик. Во средните училишта настава се изведува на македонски и албански јазик. Иако за учениците од немнозинските етнички заедници изучувањето на македонскиот јазик е задолжително, учениците Македонци немаат обврска за учење на јазикот на некоја од помалите етнички заедници. Иницијавата на МОН за воведување на обврска за изучување на некој од јазиците на немнозинските заедници за македонските ученици наиде на силен политички отпор и не беше реализирана.

Во рамки на  проектот реализиран од МОН за воведување на концептот на интегрирано образование учествуваа и основните и средните училишта од општина Куманово. Овој проект меѓуетничката интеграција ја развиваше преку зближување на учениците во рамки на наставните и воннаставните активности; создавање мешани ученички совети, како и соработка помеѓу родителите во рамки на родителските совети. Токму образованието претставува сфера во која до сега се спроведувале најголем дел од активностите за промоција на мултикултурализмот на локално ниво според истражувањето реализирано од АДИ. Сепак, анализата покажа дека овие настани се нередовни и инцидентнти, со ниско влијание за суштинско надминување на социјалната дистанца помеѓу учениците од различни етнички групи. 

Општина Куманово, водена од целта да се подобри мултикултурната комуникација во рамки на образовниот систем, ќе превземе активности со кои ќе обезбеди поддршка (финансиска, организациска) на училиштата и предучилишните установи во општината, за реализирање на редовни активности (едукативни, спортски, културни) со цел создавање на клима на комуникација и соработка помеѓу учениците од различни етнички групи. Предвидените резултати и активностите што треба да придонесат кон нивна реализација произлегуваат од анализата на можностите на општината и се во согласност со наставните планови и програми, како и краткорочните и среднорочните цели на училиштата.

Остварувањето на оваа конкретна цел е предвидено со реализацијата на следните резултати:

1.1. Развиена програма за мултикултурни активности за децата во детските градинки (театарски претстави, игри, натпревари, итн.);
1.2. Зајакнување на мултикултурната соработка во и меѓу училиштата преку воннаставни активности (работилници, трибини, дебати, излети, спортски настани): најмалку десет (10) настани кои вклучуваат ученици од повеќе училишта организирани годишно; најмалку шест (6) настани на ниво на училиште организирани годишно;

1.3. Организирање на курсеви за деца за изучување на јазиците на другите заедници.
1.4. Организирање на курсеви за возрасни за изучување на јазиците на другите заедници.
1.5. Организирање на најмалку една (1) работилница за мултикултурализам годишно за наставници од основните и средните училишта.

Општина Куманово активно ќе се вклучи во унапредување на односите помеѓу младите во рамки на образовниот систем, преку активности кои вклучуваат учење за културата и јазиците на другите етнички заедници. Имено, реализираната анализа упати на фактот дека повеќедецениската социјална дистанца условува анегдотско знаење за другиот и склоност кон предрасуди. Избраниот пристап има за цел да создаде основи за развивање на емпатијата, разбирањето, толеранцијата и соживотот помеѓу младите (и возрасните), преку активности кои ги поврзуваат нивните интереси од различни сфери на животот (спортот, уметноста). Општина Куманово ќе вложи напори за поддршка на училиштата во комуникација со граѓанскиот сектор и учеството во проекти за развивање на мултикултурализмот во образованието.

Конкретна цел 2: Јакнење на мултикултурните односи преку продлабочена соработка на етничките заедници во областа на културата.
Потпишувањето на Охридскиот рамковен договор, чија основна цел беше унапредување на правата на немнозинските етнички заедници во државата, имплицираше низа реформи со што употребата на јазиците на немнозинските заедници беше официјализирана и уставно и законски гарантирана. 

Според Член 7 од Уставот на Република Македонија службен јазик на територијата на државата е македонскиот јазик и неговото кирилско писмо. Јазикот на кој зборуваат најмалку 20% од граѓаните, исто така е службен јазик. Дополнително, едниците на локалната сампуправа во која најмалку 20% од граѓаните зборуваат на јазик различен од македонскиот јазик е исто така службен јазик во единицата на локалната самоуправа. 


Во Општина Куманово службени јазици се македонскиот, албанскиот, српскиот и ромскиот јазик. 


Јазичната бариера создава ситуација во која младите (и возрасните) се ориентираат единствено кон сограѓаните од сопствената етничка заедница, а недостатокот од волја да се познава јазикот на другиот, се интерпретира како гест на одбивање на интеракција и соработка.Дополнително, непознавањто на културата на другите етнички заедници создава нагласена тенденција граѓаните во меѓусебната интеракција да настапуваат со однапред формирани предрасуди. Во истражувањето верските и јазичните разлики беа посочени од учесниците како главни бариери за поголема комуникација и соработка меѓу заедниците.

Општина Куманово е посветена на продлабочување на односите помеѓу етничките заедници со поддржување на  активности за подобро запознавање на културата на другите етнички заедници. Општината се обрзува да реализира мерки со што би се олеснила комуникацијата помеѓу граѓаните и би се создале стабилни основи за подобрување на меѓуетничките односи. 

Остварувањето на оваа конкретна цел е предвидено со реализацијата на следните резултати:

1.1. Изработени насоки за јакнење на мултикултурализмот преку активности од годишната програма за култура поддржана од Општината;

1.2. Културната програма за одбележување на национални и верски празници има мултикултуерн карактер: празниците на заедниците служат за запознавање со културата на другите заедници;

1.3. Организирана редовна соработка на општината со културните институции и актери: најмалку една (1) трибина годишно за јакнење на мултикултурализмот низ културата;

1.4. Културно-уметничките друштва, хорови, и други локални културни организации активно работат на јакнење на мултикултурализмот;

1.5. Организирана најмалку една дебата на тема територијална сегрегација во општината.
Општина Куманово ќе настојува да ги интегрира мултикултурните содржини и промоцијата на мултикултурализмот во рамки на програмата за култура поддржана од Општината. Ова подразбира организација на настани кои го промовираат културниот диверзитет во општината и организација на заедничко одбележување на значајни датуми за различните култури во општината. Понатаму, капацитетите за развој на мултикултурализмот на локално ниво дополнително ќе бидат зајакнати преку организација на настани (трибини, дебати) за институциите од областа на културата, граѓанските организации и други релевантни чинители во рамки на општината. Организациите од сферата на културата (културно-уметнички друштва, хорови, тератарски и фолклорни ансамбли) ќе бидат поддржани и стимулирани да организираат здружени манифестации кои ќе стават фокус на промоција на мултикултурализмот и на богатото мултикултурно наследство на Куманово.
Конкретна цел 3: Градење на медиумска култура заснована врз почит за различноста и активен медиумски ангажман за подобрување на соживотот.
Медиумите претставуваат значаен фактор за промовирање на добри меѓуетнички односи. Покрај фактот што медиумите претставуваат средство за пренесување на информации, ставови и пораки на другите општествени субјекти, преку еманирањето на извесен светоглед, самите претставуваат фактор кој може да придонесе или да го подрива меѓуетничкиот соживот. Медиумите честопати беа наведувани како фактор кој ја ослабува, наместо да ја зајакнува, меѓуетничката кохезија во истражувањето реализирано од АДИ. Медиумскиот сензационализам, како и отворената приврзаност и поддршка на националистичката реторика за извесни политички субјекти, ги прават медиумите влијателен извор за наративи кои не придонесуваат за приближување на етничките заедници. 

Во извесна мера оваа ситуација е резултат на клиентелистичкиот однос на извесни медиумски куќи кон одредени центри на моќ, но од друга, и на недоволната сензибилизираност на медиумските работници за третирање на прашања кои ја засегаат мултикултурната реалност и мултикултурализмот воопшто. Треба да се нагласи дека медиумите претставуваат важен партнер за успехот и влијанието на иницијативите за продлабочување на меѓуетничкиот соживот. Во согласност со констатираните состојби, Стратегијата предвидува активности кои се насочени кон продлабочување на соработката помеѓу медиумите и локалните власти, локалните тела за рзвивање на односите меѓу етничките заедници и граѓанскиот сектор. 

Остварувањето на оваа конкретна цел е предвидено со реализацијата на следните резултати:

1.1. Продуцирани најмалку дваесет (20) часа програма годишно, за промовирање на мултикултурализмот, на локални/регионални ТВ канали, со помош на Општината;

1.2. Продуцирани најмалку дваесет (20)  часа програма годишно, за промовирање на мултикултурализмот, на локални/регионални радио канали, со помош на Општината; 
1.3. Продуцирани најмалку десет (10) часа ТВ програма годишно на јазиците на етничките заедници, со помош на Општината;

1.4. Продуцирани најмалку десет (10) часа радио програма годишно на јазиците на етничките заедници, со помош на Општината;

1.5. Континуирана работа на Општината за јакнење на мултикултурализмот, на социјалните мрежи (Фејсбук, итн.).
Во таа насока, Општина Куманово, во соработка со локалните и регионалните медиуми, КОМЗ и граѓанскиот сектор ќе вложи напори за поголема застапеност на содржини кои ја отсликуваат мултикултурната реалност во општината и го промовираат мултикултурното разбирање помеѓу заедниците во рамки на локалните и регионалните медиуми. Посебни програми ќе бидат продуцирани емитувани на локалните и регионалните телевизиски и радио канали. Во изборот на содржините и нивното претставување и формат Општина Куманово ќе соработува со претставници од медиумите, КОМЗ и граѓанскиот сектор во општината. Културата и јазикот на етничките заедници кои живеат на територијата на општината ќе бидат промовирани на локалните телевизиски куќи. Низ овој пристап, Општина Куманово ќе настојува да го вклучи секторот на медиуми како рамноправен и активен чинител на полето на развој на меѓуетничкиот соживот во општината. 
Конкретна цел 4: Продлабочување на соработката со граѓанскиот сектор во насока на зајакнување на мултикултурните односи на локално ниво.
Соработката со граѓанскиот сектор претставува важен индикатор за подготвеноста на локалните власти да одговорат на потребите и интересите на граѓаните. Воедно, соработката со граѓанскиот сектор може да придонесе за зајакнување на капацитетите на општината по низа прашања кои се од важност за граѓаните.
Во оваа насока, создавањето и унапредувањето на институционалните механизмиза соработка на граѓаните со органите на локалната самоуправа,особено во процесите на креирање на локалните политики, се врзува за суштината на партиципативната демократија. Учлеството на граѓаните во процесот на креирање на локалните политикиимплицира и создавање услови за изразување на нивните различни мислењаи интереси.

Истражувањето реализирано од АДИ упатува на сознанието дека општинските власти имаат воспоставено соработка со граѓанскиот сектор во општината. Како резултат на оваа соработка беа донесени повеќе стратешки документи и беа предложени и реализирани активности за унапредување на меѓуетничкиот соживот во општината.Сепак, потенцијалите остануваат сѐ уште недоволно искористени. Значењето на оваа соработка лежи во фактот што граѓанскиот сектор со својата експертиза може да даде важен придонес во зајакнувањето на капацитетите на Општина Куманово во поглед на развивањето на мултикурализмот и меѓуетничкиот соживот на локално ниво. Анализата покажа дека општинската администрација има скромно искуство во реализација на проекти од ваков вид и соработката со граѓанскиот сектор е од големо значење за имплементацијата на дефинираните стратешки заложби.
Остварувањето на оваа конкретна цел е предвидено со реализацијата на следните резултати:

1.1. Изработена годишна програма за соработка на општината со ГО во областа на мултикултурализмот, вклучувајќи и програма за финансиска поддршка;
1.2. Редовна соработка на општината и ГО при развој и аплицирање за проекти во областа на мултикултурализот (најмалку 1 заедничка апликација годишно);

1.3. Редовна координација: најмалку 2 годишни средби на општината и други локални институции со ГО околу приоритетите во областа на мултикултурна соработка;
1.4. Граѓанскиот сектор вклучен во работата на општински тела кои организираат активности (култура, спорт, итн.) кои можат да служат како платформа за јакнење на диверзитетот и мултикултурната соработка.

Во насока на остварување на предвидените резултати, Општина Куманово ќе ја унапреди соработката со граѓанскиот сектор преку изработка на годишни програми за соработка со ГО, со фокус на соработката во сферата на промоција на мултикултурализмот. Програмата ќе содржи и компонента за финансиска поддршка на локалниот граѓански сектор за имплементација на иницијативи за развој на меѓуетничкиот соживот на локално ниво. Дополнително, Општина Куманово ќе ги развива партнерските односи со локалните граѓански организации преку имплементација на заеднички проекти во сферата на поддршка на мултикултурното разбирање меѓу граѓаните. 
Развојот на мултикултурализмот на локално ниво ќе биде поддржан низ редовни консултативни средби помеѓу Општина Куманово и локалните ГО, на кои ќе бидат разгледувани клучните приоритети кои треба да бидат адресирани во претстојниот период. Овие средби имаат за цел дапрераснат во платформа за развивање на соработката помеѓу одделни сектори и комисии во состав на Општината и ГО и вклучување на ГО во планирањето и организирањето на активности од областа на нултикултурното живеење во општината.
Конкретна цел 5: Јакнење на капацитетот на КОМЗ и на другите локални институции за работа на подобрување на мултикултурните односи.
Комисиите за односи помеѓу заедниците (КОМЗ) беа воспоставени со Законот за локална самоуправа од 2002. Како тело чија основна мисија е да ги претставува и штити на интересите на немнозинските етнички заедници во процесите на одлучување на локално ниво, КОМЗ беа основани во 20 општини низ Македонија. Сепак, анализите покажуваат дека КОМЗ се уште претставуваат недоволно искористен потенцијал на полето на подобрување на меѓуетничкиот соживот. Широката законска рамка, недоволната прецизираност на принципите на фукнционирање и одржливост на КОМЗ, како и силната зависност од општински средства, слаби капацитети на членовите во поглед на третманот на теми поврзани со мултикултурализмот, не придонесоа за создавање на функционални КОМЗ.
Извештајот од истражувањето спроведено од АДИ истакнува дека КОМЗ се соочуваат со повеќе проблеми во фунционирањето: конфликт на интерес (нетранспарентни практики во изборот на членовите на КОМЗ); недостатокот од мотивација кај членовите; недостаток од финансиски средства за реализација на годишните оперативни планови; слаба препознатливост на КОМЗ меѓу локалното население; отсуство на административна поддршка од страна на општината; непочитување на законската обврска да се имаат предвид мислењата и препораките на КОМЗ при одлучувањето по прашања што ги засегаат етничките заедници во општината. 
Анализата на функционирањето на КОМЗ на Куманово реализирана како дел од истражувањето за потребите на оваа Стратегија упатува на заклучокот дека проблемите со кои се соочуваат КОМЗ во повеќето општини се присутни и во КОМЗ на Куманово. Со цел да се создадат услови КОМЗ непречено да ја остварува својата функција, Општина Куманово ќе иницира активности за зајакнување на капацитетите на ова тело.  
Остварувањето на оваа конкретна цел е предвидено со реализацијата на следните резултати:

1.1. Подобрена комуникацијата на КОМЗ со Градоначалникот и Советот на Општината, како и други локални институции;

1.2. Изработена годишна програма за работата на КОМЗ;
1.3. Локалната јавност подобро запознаена со улогата на КОМЗ;

1.4. Зајакната комункацијата на КОМЗ со локалните верски заедници (ИВЗ, МПЦ), преку најмалку еден (1) состанок годишно;

1.5. Зајакната соработката на КОМЗ со граѓанскиот сектор, преку организирање на најмалку една (1) трибина годишно;
1.6. Спроведена проценка за потребите од обука на членовите на КОМЗ.
1.7. Организирање на  најмалку  1 обука годишно за членовите на КОМЗ
Општина Куманово активно ќе се вклучи во зајакнувањето на капацитетите на КОМЗ на Куманово преку воведување на посебна ставка во општинскиот буџет со цел да се обезбеди потполно и непречено реализирање на годишните програми за работа на Комисијата. На овој начин Општината директно адресира еден од најголемите проблеми со кои се соочува КОМЗ – недостигот од финансиски средства за имплементација на активности. Дополнително, Општина Куманово ќе се залага за развивање на соработката помеѓу КОМЗ, ГО и верските заедници во општината, со цел вклучување на релевантните чинители во работата на КОМЗ. Потребите од зајакнување на капацитетите на членовите на КОМЗ ќе бидат дополнително утврдени преку спроведување проценка и поддршка за надградување на овие капацитети низ обуки и тренинзи од областа на мултикултурализмот.  
4. Методологија

Стратегијата, како и клучните приоритети во неа, се базирани на широко учество на повеќе засегнати страни: локалните власти, граѓанскиот сектор, бизнис секторот, образовниот сектор. Процесот на изработка на Стратегијата се одвиваше во неколку фази, во периодот јуни – декември 2016.
Во првата фаза беше направена анализа на моменталните состојби врзани за меѓуетничкиот соживот во општина Куманово. Анализата се базираше на анализа на документи (законски и подзаконски акти, стратешки планови, одлуки и др.) и интервјуа претставници од повеќе сфери од општествениот живот во општината: претставници на локалната власт, граѓанскиот сектор, бизнис секторот и образовниот сектор. Целта на истражувањето беше утврдување на постојните состојби, активности и иницијативи кои се преземаат за развивање на меѓуетничките односи во општината. Добиените сознанија беа сумирани во прелиминарен извештај, кој беше презентиран на јавна дебата што во општина Куманово беше одржана на 30.09.2016. Заклучоците и препораките од дебатата беа вградени во финалниот извештај од истражувањето. Со изготвувањето на финалниот извештај беше заокружена првата фаза од подготовката на Стратегијата.
Втората фаза од подготовката на Стратегијата се состоеше од организирање на работилница со претставници од локалната власт, Комисијата за односи меѓу заедниците, образовниот систем, граѓанскиот сектор, локалниот бизнис сектор и други релевантни чинители. На работилницата беше дискутирано за предизвиците за мултиетничкото живеење во општината, досегашните позитивни искуства и практики, како и за сферите за кои е потребна посебна интервенција и кои претставуваат отежнувачки фактор за развивање на мултиетничкиот соживот на локално ниво. 
Стратешкиот документ беше изработен во периодот ноември – декември 2016 година. Во него се инкорпорирани главните заклучоци произлезени од анализата, како и констатациите и препораките од диксусиите и работилницата помеѓу релевантните чинителни. Избраниот пристап овозможи, од една страна, објективна перспектива кон проблемите на меѓуетничкиот соживот во општината, но во исто време, даде можност за директно вклучување на граѓаните во унапредувањето на меѓукултурното разбирање помеѓу различните етнички заедници.
5. Временска рамка


Временската рамка за спроведување на Стратегијата е четири (4) години, во периодот 2017-2021 година. Акцискиот план, како составен дел од Стратегијата, определува прецизна временска рамка за реализирање на предвидените активности. 
6. Спроведување на Стратегијата, следење и ревизија


Општина Куманово, во соработка со граѓанскиот сектор, ќе го следи процесот на имплементација на Стратегијата, ефективноста и ефикасноста во спроведувањето, евалуацијата на напредокот во имплементацијата, како и можните потреби за прилагодување на локалните услови. За следењето на напредокот во имплементацијата на Стратегијата, Општината ќе изработи посебен план за мониторинг.

Општина Куманово ја има примарната улога да врши периодично оценување  за напредокот во спроведувањето на Стратегијата, што ќе го поднесува до Советот на Општината во форма на мониторинг извештај. 

По изминувањето на втората година од спроведувањето на Стратегијата, ќе биде изготвен Извештај за напредок, што ќе содржи анализа и оценка на двогодишното имплементирање и остварување на стратешките заложби. Оценката ќе биде формулирана во соработка со претставници од граѓанскиот сектор, органите на локалната самоуправа, КОМЗ, образовниот сектор, бизнис секторот и други релевантни чинители. Оценката ќе биде донесена врз основа на степенот на достигнување на поставените индикатори, реализација на активностите во предвидената временска рамка, улогата на различните релевантни чинители во реализацијата на предвидените активности, како и евентуалните измени и прилагодувања на Стратегијата и Акциониот план.

Деталните планирани активности, заедно со временската рамка за нивна реализација, индикаторите за мерење на напредокот во нивното спроведување, носителите на активностите, како и главните извори на финансирање се образложени во Акцискиот план, како составен дел на Стратегијата.
7. Акциски план

Област 1. Образование
Конкретна цел 1: Промовирање на мултикултурна интеграција во образованието.
	Очекувани резултати
	Активности
	Носител
	Временска рамка
	Индикатори
	Финансиски средства

	Р 1.1 Развиена програма за мултикултурни активности за децата во детските градинки (театарски претстави, игри, натпревари, итн.) 

Р 1.1.1 Формиран мултиетнички организационен одбор задолжен за анализа на потребите и можностите, како и организирање на мултикултурните активности
Р 1.2 Зајакнување на мултикултурната соработка во и меѓу училиштата преку воннаставни активности (работилници, трибини, дебати, излети, спортски настани): најмалку 10 настани кои вклучуваат ученици од повеќе училишта организирани годишно; најмалку 6 настани на ниво на училиште организирани годишно
Р 1.3 Организирање на курсеви за деца за изучување на јазиците на другите етнички заедници 

Р 1.4 Организирање на курсеви за возрасни за изучување на јазиците на другите етнички заедници. 

Р 1.5 Организирање на најмалку 1 работилници за мултикултурализам годишно за наставници од основните и средните училишта 
	1.1.1.1 Избор на членови;

1.1.1.2 Анализа на можности за имплементација на мултикултурни активности во предучилишните установи;
1.1.1.3 Изработка на програма и план за мултикултурните активности;
1.1.1.4 Организациски активности.

1.2.1.1 Формирање на одбор за организација на воннаставни активности во училиштата;

1.2.1.2 Изработка на план и програма за воннаставни активности;
1.2.1.3 Организациски активности

1.3.1.1 Избор на модел на испорака на услугата (јавен, приватен) 
1.3.1.2 Избор на наставен план и програма
1.3.1.3 Организациски активности

1.3.1.4 Промотивни активности
1.4.1.1 Избор на модел на испорака на услугата (јавен, приватен) 

1.4.1.2 Избор на наставен план и програма

1.4.1.3 Организациски активности

1.4.1.4 Промотивни активности

1.5.1.1 Организациски активности

1.5.1.2 Промотивни активности
	Општина Куманово; предучилишни установи
Општина Куманово, училишта

Општина Куманово, организатори на курсевите
Општина Куманово, организатори на курсевите

Општина Куманово, Сектор, за образование
	2017-2021

2017-2021

2017-2021

2017-2021

2017-2021


	Број на изработени планови и програми; број на реализирани активности; број на вклучени деца.
Број на организирани настани годишно; број на организирани настани по училиште на годишно ниво; број на вклучени ученици.

Број на формирани групи за изучување на 
јазиците на други етнички заедници, број на посетители

Број на формирани групи за изучување на 
јазиците на други етнички заедници, број на посетители

Број на организирани работилници, број на учесници


	Општина Куманово, донатори
Општина Куманово, донатори

Општина Куманово, донатори

Општина Куманово, донатори

Општина Куманово, донатори




Област 2. Култура
Конкретна цел 2: Јакнење на мултикултурните односи преку продлабочена соработка на етничките заедници во областа на културата.
	Очекувани резултати
	Активности
	Носител
	Временска рамка
	Индикатори
	Финансиски средства

	Р 2.1 Изработени насоки за јакнење на мултикултурализмот преку активности од годишната програма за култура поддржана од Општина
Р 2.2 Културната програма за одбележување на национални и верски празници има мултикултурен карактер: празниците на заедниците служат за запознавање со културата на другите заедници.  

Р 2.3 Организирана редовна соработка на Општината со културните институции и актери: најмалку 1 трибина годишно за јакнење на мултикултурализмот низ културата.
Р 2.4   Културно уметничките друштва, хорови, и други локални културни организации активно работат на јакнење на мултикултурализмот
Р 2.5 Организирана најмалку една дебата на тема територијална сегрегација во општината
	2.1.1.1 Формулирани насоки за внесување на теми кои го зајакнуваат мултикултурализмот во годишната програма за култура
2.1.1.2 Организациски активности
2.2.1.1 Организација на заедничко одбележување на празниците: Нова Година, Божиќ, Велигден, Денот на независноста, Рамазан Бајрам, Курбан Бајрам, Свети Сава, Меѓународен ден на Ромите, Ден на Власите, Ден на албанската азбука, Ден на наставата на турски јазик
2.3.1.1 Организациски активности;
2.3.1.2 Промотивни активности
2.4.1.1 Организација на заеднички настани на културно-уметничките друштва од различните заедници 
2.4.1.2 Промотивни активности

2.5.1.1 Организациски активности;

2.5.1.2 Промотивни активности
	Општина Куманово, КОМЗ, Комисија за образование,култура и спорт
Општина Куманово, КОМЗ, Комисија за 
образование,култура и спорт

Општина Куманово, КОМЗ,КУД   и ГО 
Општина Куманово, КОМЗ, КУД   и ГО 
Општина Куманово и  КОМЗ
	2017-2021

2017-2021

2017-2021

2017-2021

2017-2021
	Број на организирани настани кои го промовираат мултикултурализмот
Број на организирани настани, број на учесници

Број на одржани трибини; број на учесници

Број на одржани настани; број на учесници

Број на одржани настани; број на учесници.
	Општина Куманово, донатори
Општина Куманово, донатори

Општина Куманово, донатори

Општина Куманово, донатори

Општина Куманово, донатори


Област 3. Медиуми
Конкретна цел 3: Градење на медиумска култура заснована врз почит за различноста и активен медиумски ангажман за подобрување на соживотот.
	Очекувани резултати
	Активности
	Носител
	Временска рамка
	Индикатори
	Финансиски средства

	Р 3.1 Продуцирани најмалку 20 часа програма годишно, за промовирање на мултикултурализмот, на локални/регионални ТВ канали, со помош на Општината
Р 3.2 Продуцирани најмалку 20 часа програма годишно, за промовирање на мултикултурализмот, на локални/регионални радио канали, со помош на Општината. 

Р 3.3  Продуцирани најмалку 10 часа ТВ програма годишно на јазиците на етничките заедници, со помош на Општината. 

Р 3.4  Продуцирани најмалку 10 часа радио програма годишно на јазиците на етничките заедници, со помош на Општината
Р 3.5 Континуирана работа на Општината за јакнење на мултикултурализмот, на социјалните мрежи (Фејсбук, итн). 
	3.1.1.1 Работни средби помеѓу КОМЗ, Општина Куманово, граѓански сектор и медиуми;
3.1.1.2 Изработка на оперативен план за продукција и дистрибуција на содржини
3.1.1.3 Продукција на содржини за промоција на мултикултурализмот
3.1.1.4 Емитување на содржини за промоција на мултикултурализмот
3.2.1.1 Работни средби помеѓу КОМЗ, Општина Куманово, граѓански сектор и медиуми
3.2.1.2 Изработка на оперативен план за продукција и дистрибуција на содржини
3.2.1.3 Продукција на содржини за промоција на мултикултурализмот
3.2.1.4 Емитување на содржини за промоција на мултикултурализмот
3.3.1.1 Работни средби помеѓу КОМЗ, Општина Куманово, граѓански сектор и медиуми
3.3.1.2 Продукција на содржини
3.3.1.3 Емитување на содржини
3.4.1.1 Работни средби помеѓу КОМЗ, Општина Куманово, граѓански сектор и медиуми
3.4.1.2 Продукција на содржини;

3.4.1.3 Емитување на содржини
3.5.1.1 Редовно емитување на содржини за промоција на мултикултурализмот на социјалните мрежи
	Општина Куманово, локални и регионални медиуми
Општина Куманово, локални и регионални медиуми

Општина Куманово, КОМЗ, локални и регионални медиуми

Општина Куманово, КОМЗ, локални и регионални медиуми
Општина Куманово

	2017-2021

2017-2021

2017-2021

2017-2021

2017-2021


	Број на продуцирани содржини; број на емитувања
Број на продуцирани содржини; број на емитувања

Број на продуцирани содржини; број на емитувања

Број на продуцирани содржини; број на емитувања

Број на емитувани содржини; број на прегледи.
	Општина Куманово, донатори
Општина Куманово, донатори

Општина Куманово, донатори

Општина Куманово, донатори

Општина Куманово



Област 4. Граѓански сектор
Конкретна цел 4: Продлабочување на соработката со граѓанскиот сектор во насока на зајакнување на мултикултурните односи на локално ниво.
	Очекувани резултати
	Активности
	Носител
	Временска рамка
	Индикатори
	Финансиски средства

	Р 4.1 Изработена годишна програма за соработка на Општината со ГО во областа на мултикултурализмот, вклучувајќи и програма за финансиска поддршка
Р 4.2 Редовна соработка на Општината и ГО при развој и аплицирање за проекти во областа на мултикултурализот (најмалку 1 заедничка апликација годишно) 

Р 4.3 Редовна координација: најмалку 1 годишна средба на Општината и други локални институции со  ГО околу приоритетите во областа на мултикултурна соработка. 

Р 4.4 Граѓанскиот сектор вклучен во работата на општински тела кои организираат активности (култура, спорт, итн.) кои можат да служат како платформа за јакнење на диверзитетот и мултикултурната соработка. 
	4.1.1.1 Работни средби помеѓу Општина Куманово, КОМЗ и ГО
4.1.1.2 Изработка на годишна програма за соработка со ГО 
4.1.1.3 Изработка на програма за финансиска поддршка на ГО 
4.1.1.4 Објавување на повик за апликации и доделување на средства
4.2.1.1 Работни средби помеѓу Општина Куманово, КОМЗ и ГО
4.2.1.2 Работни активности за аплицирање за проекти во областа на мултикултурализот
4.3.1.1 Одржување на редовни координативни средби.

4.4.1.1 Организирање на координативни состаноци помеѓу ГО и Комисијата за образование, култура и спорт;
4.4.1.2 Организациски активности.


	Општина Куманово, КОМЗ, ГО
Општина Куманово, КОМЗ, ГО
Општина Куманово, КОМЗ, ГО 
Општина Куманово, ГО, Комисијата за образование, култура и спорт
	2017-2021

2017-2021

2017-2021

2017-2021
	Број на изработени програми за поддршка на ГО
Степен на реализација на програмите; број на реализирани проекти.
Број на одржани средби; број на изработени и поднесени апликации.

Број на одржани координативни средби; број на учесници.
Број на одржани координативни средби.


	Општина Куманово
Општина Куманово
Општина Куманово
Општина Куманово


Област 5. КОМЗ/Други локални институции
Конкретна цел 5: Јакнење на капацитетот на КОМЗ и на другите локални институции за работа на подобрување на мултикултурните односи.
	Очекувани резултати
	Активности
	Носител
	Временска рамка
	Индикатори
	Финансиски средства

	Р 5.1 Подобрена комуникацијата на КОМЗ со градоначалникот и Советот на Општината, како и други локални институции 

Р 5.2 Изработена годишна програма за работата на КОМЗ
Р 5.3 Локалната јавност подобро запознаена со улогата на КОМЗ 

Р 5.4 Зајакната комункацијата на КОМЗ со локалните верски заедници (ИВЗ, МПЦ), преку најмалку 1 состанок годишно
Р 5.5 Зајакната соработката на КОМЗ со граѓанскиот сектор, преку организирање на најмалку 1 трибина годишно
Р 5.6 Спроведена проценка за потребите од обука на членовите на КОМЗ 

Р 5.7 Организирање на  најмалку  1 обука годишно за членовите на КОМЗ
	5.1.1.1 Редовни средби помеѓу КОМЗ, градоначалникот и Советот на Општината и други засегнати страни
5.2.1.1 Изработка и усвојување на годишна програма за работата на КОМЗ.
5.3.1.1 Редовно објавување на информации за работата на КОМЗ на веб страницата на Општината и социјални мрежи
5.4.1.1 Одржување на консултативни средби
5.5.1.1 Одржување на консултативни средби со граѓанскиот сектор.

5.6.1.1 Формирање на комисија за изршување на проценка;

5.6.1.2 Анализа на потребите од обука на членовите на КОМЗ
5.7.1.1 Организациски активности.
	Општина Куманово, КОМЗ

Општина Куманово, КОМЗ

Општина Куманово, КОМЗ

Општина Куманово, КОМЗ, верски заедници

Општина Куманово, КОМЗ, ГО
Општина Куманово, КОМЗ, ГО
Општина Куманово, КОМЗ, ГО
	2017-2021

2017-2021

2017-2021

2017-2021

2017-2021

2017-2021

2017-2021
	Број на изработени и усвоени програми за работа
Број на објавени вести; број на прегледи
Број на реализирани средби; број на учесници.

Број на реализирани средби; број на учесници.
Реазлизирана проценка
Број на реализирани обуки
	Општина Куманово

Општина Куманово

Општина Куманово

Општина Куманово

Општина Куманово

Општина Куманово

Општина Куманово, донатори

